
Résumen di gerensia  

 

Plan di aserkamentu Reformashon Benefisionan sosial 

Kòrsou 

E4. Reformashon ekonómiko. 

E4.2. Realisashon benefisionan sosial ku ta pagabel. Den esaki ta inkluí tantu e parti di 

finansiamentu, komo e parti di gastu 

Motibu Un di e areglonan mas importante den e sistema di benefisionan 

sosial ta asistensia sosial. E aktual sistema di asistensia sosial ta 

antikuá, konosé diferente problema i mester ser modernisá i 

fortalesé. Ministerio di SOAW ya tabata trahando riba un plan pa 

diferente trayekto di mehorashon. Ta integrá e trayektonan di 

mehorashon akí mas tantu posibel den e plan di aserkamentu akí 

i di e forma ei ta keda konkretisá. E proyekto piloto ku SOAW ta 

trahando riba dje pa yuda hóbennan di 18-30 aña ku ta den 

ayudo sosial haña trabou, ta keda pafó di e plan di aserkamentu 

akí.  

Meta - Traha pa yega na un sistema di ayudo sosial mas moderno 
kaminda ta remplasá lei i regulashon antikuá pa un areglo 
ku ta kuadra ku e nesesidatnan sosial aktual, ku tin bista pa 
e dimenshon humano i ku e sistema ta pagabel, mirando e 
situashon di ekonomia i merkado laboral. Den esaki ta 
inkluí tambe un eventual reformashon di altura di e ayudo 
sosial i areglonan relashoná.  

- Fortifiká e karakter stimulante di ayudo sosial pa medio di 
introdukshon di insentivo- i previshonnan dirigí riba 
reintegrashon di esnan ku tin derechi riba ayudo sosial i 
oumentu di partisipashon laboral riba merkado laboral. 

- Mehorá implementashon di e proseso di dunamentu di 
ayudo sosial, di manera ku legitimidat i efikasia ta garantisá 
den futuro.  

 

Enkargo E proyekto ta konsistí di tres fase:  

• E promé fase ta trata di un inventarisashon di e 

puntonan problemátiko aktual i posibel solushonnan i 

ademas kondishonnan esensial pa implementashon.  

• Den e di dos fase ta sigui elaborá i konkretisá e 

rekomendashonnan den un agènda di 

implementashon. Banda di esei ta start ku ehekushon 

di ‘quick wins’ identifiká den e promé fase. 

• Den e di tres fase, despues di tomo di desishon polítiko 

tokante e agènda di implementashon, lo start ku 

ehekushon di e diferente trayektonan den 

supproyektonan.  

 

Aserkamentu skohé • Fase 1: Pa e fase akí lo kontratá un kònsùltent eksterno. 

E kònsùltent, basá riba ’deskresearch’ di dokumentashon 

eksistente, kombersashon ku kolaboradónan di SOAW i 

stakeholdernan, lo produsí un rapòrt. E rapòrt akí ta 

kontené banda di solushonnan, tambe kondishonnan 



esensial pa sigui implementá. Ademas ta hasi tambe un 

kalkulashon pa kada rekomendashon di e kapasidat, 

ekspertisio i rekursonan finansiero ku tin mester pa por 

implementá. Eksperensia ta siña ku no ta falta di 

komprenshon di puntonan problemátiko i posibel 

solushonnan pa reformashon di e sistema di ayudo sosial, 

pero ku ta implementashon i ’follow-up’ kada bes ta 

resultá un desafio (muchu) grandi. P’esei mester tene e 

aspekto aki eksplísitamente na kuenta. 

 

• Fase 2: Pa por formulá un agènda di implementashon tin 

mester di mas konsulta riba nivel gubernamental, komo 

tambe koordinashon ku e stakeholdernan mas importante, 

manera partnernan sosial. E mènedjer di proyekto E4.2 lo 

guia e proseso akí i posiblemente lo tin mester embolbí 

ekspertisio eksterno tambe pa esaki.  

 

• Fase 3: Ehekushon di e agènda di implementashon lo tuma 

lugá pa medio di diferente supproyekto, pa kua por pensa 

riba formulashon di un kuadro di maneho, modernisashon 

di legislashon i mehorashon di ehekushon. Segun 

espektativa aki tambe lo mester kontratá ekspertisio 

tékniko, por ehèmpel di e área sosial munisipal na 

Hulanda.  

Resultadonan ku kier logra Un sistema di ayudo sosial modernisá ku ta konsistí di; 

- Lei i regulashon revisá ku mas atenshon pa (re)aktivashon 

di esnan ku derechi riba ayudo sosial i instrumentonan pa 

mehorá partisipashon laboral. 

- Un organisashon di ehekushon ku ta funshoná efisiente. 

- Mihó mantenshon di manera ku tin mihó komprenshon di 

efisiensia i legitimidat. 

Kondishonnan, koherensia 

i/òf dependensia 

E proyekto tin relashon estrecho ku e aktividatnan di 

implementashon den kuadro di E1 (reformashon di merkado 

laboral) i E 4.1 (reformashon di seguronan sosial). E 

investigashon ku den kuadro di E4.1. keda entregá den 2023, lo 

duna input tambe pa reformashon di e lei di ayudo sosial, 

partikularmente riba tereno di di fortifikashon di reintegrashon.  

Planifikashon • Fase 1: Inventarisashon ta start asina ku e kònsùltent ta 

nombrá na yüli 2022 i intenshon ta ku ta entregá un rapòrt 

na òktober 2022 

• Fase 2: E proseso pa formulá e agènda di implementashon 

ta start na òktober 2022 i segun espektativa ta finalisá na 

yanüari 2023. For di òktober 2022 ta start tambe ku 

implementashon di ‘quick wins’. 

• Fase 3: For di yanüari 2023 ta start ku ehekushon di 

diferente trayekto di e agènda di implementashon. Ta 

spera ku esaki lo dura te fin di 2025.  

 


